
Nan dat 18 septanm 2026, nouvo règleman
administrasyon Trump la sou chaj piblik la te
antre an vigè. Règleman 2026 la elaji lis pwogram
benefis federal yo itilize nan evalyasyon chaj piblik
yo, pou l mete ladan l, pou premye fwa, pwogram
asistans nitrisyonèl tankou Pwogram Espesyal
Siplemantè Nitrisyon pou Fanm, Tibebe, ak
Timoun (WIC). Pandan ke tès chaj piblik la aplike
sèlman pou yon ti gwoup imigran, sitou moun k ap
aplike pou kat vèt sou baz fanmi oswa travay,
nouvo règleman an ta ka gen efè laperèz sou
fanmi imigran ak fanmi ki gen estati diferan yo 

Nouvo règleman sou chaj piblik la ka gen yon enpak sou plizyè milyon fanmi imigran. Men sa w dwe konnen. 

SOU WIC AK CHAJ PIBLIK
FÈY ENFÒMASYON

REZIME

KISA CHAJ PIBLIK LAN YE?

NOT EVERY IMMIGRANTS ARE SUBJECT TO THE PUBLIC CHARGE TEST.
{{{{{}Se pa tout imigran ki sijè a tès "chaj piblik" la.

Tès chaj piblik la

{{{{{}

“Tès chaj piblik la" se yon pwosedi imigrasyon yo
itilize pou detèmine si kèk imigran kalifye pou yo
antre nan peyi a oswa rete ladan l, lè y ap fè
demann pou viza ak estati rezidan pèmanan legal
(LPR), sa vle di, yon "kat vèt." Tès la pèmèt ofisyèl
gouvènman yo refize estati legal bay aplikan yo jije
kòm yon "chaj piblik" ki baze sou faktè tankou
itilizasyon benefis piblik yo ki baze sou revni. Se pa
tout imigran oswa tout imigran k ap aplike pou
estati LPR ki sijè a tès chaj piblik la. 

Nan dat 16 jiyè 2026, administrasyon Trump la te
anonse anilasyon politik chaj piblik ki te an vigè
depi epòk Biden nan ane 2022 a. Anvan sa, yo te
konsidere ke li te san danje pou fanmi imigran yo
patisipe nan pwogram WIC la; sepandan, nouvo
règleman sa a mete an danje bon efè pwogram nan
te genyen sou fanmi imigran yo ak fanmi kote
manm yo gen estati imigrasyon diferan.

KI NOUVO RÈGLEMAN AN?
Règleman 2026 la elaji kalite pwogram asistans
piblik yo ka pran an konsiderasyon, epi li
ankouraje ajan imigrasyon yo sèvi ak pwòp jijman
pa yo lè y ap detèmine si yon moun k ap fè demann
ta ka tounen yon chaj piblik alavni. Vèsyon anvan
an te detèmine moun pa t kalifye sou faktè tankou
laj, sante, sitiyasyon fanmi, byen, resous,
sitiyasyon finansye, edikasyon, konpetans, ak lefèt
ke yo resevwa asistans lajan kach federal oswa
leta (TANF) ansanm ak swen alontèm gouvènman
an finanse. Kounye a, tès la konsidere tou
patisipasyon nan nenpòt pwogram benefis piblik ki
depann de revni. 

Nouvo règleman an elimine lis klè pwogram yo
pran an konsiderasyon nan tès chaj piblik la, epi li
ranplase l ak kategori pwogram ki ta ka enkli
ladan l, tankou pwogram asistans alimantè ak
pwoteksyon sante gouvènman an finanse. Sa vle di
ajan imigrasyon yo ka pran an konsiderasyon
itilizasyon pwogram tankou WIC, SNAP, Medicaid,
CHIP, ak lòt pwogram asistans piblik lè y ap evalye
si gen yon gwo chans pou moun k ap fè demann
lan vin tounen yon chaj piblik. Règleman an elaji
konsiderableman pouvwa diskresyonè ajan
imigrasyon yo, sa ki ankouraje yo pran an
konsiderasyon yon seri faktè pou detèmine si yon
moun kalifye. Règleman an sijere tou ke yo ka
pran an konsiderasyon itilizasyon avantaj piblik pa
manm fanmi ki depann de lòt moun. Yo pa pran an
kont benefis piblik yon moun te resevwa anvan 18
septanm, apa sa ki te deja etabli nan vèsyon politik
la te genyen anvan sa, lè y ap detèmine si moun
nan kalifye. 

https://www.uscis.gov/newsroom/news-releases/us-citizenship-and-immigration-services-rescinds-2022-public-charge-regulation
https://www.migrationpolicy.org/commentary/millions-will-feel-chilling-effects-us-public-charge-rule-also-likely-reshape-legal
https://www.migrationpolicy.org/commentary/millions-will-feel-chilling-effects-us-public-charge-rule-also-likely-reshape-legal
https://www.uscis.gov/newsroom/news-releases/us-citizenship-and-immigration-services-rescinds-2022-public-charge-regulation
https://www.uscis.gov/newsroom/news-releases/us-citizenship-and-immigration-services-rescinds-2022-public-charge-regulation


Nouvo règleman sou chaj piblik la mete plizyè
milyon fanmi ki benefisye pwogram WIC an danje.
Li enpòtan pou mete aksan sou lefèt ke itilizasyon
avantaj piblik yo, tankou pwogram WIC la, se
sèlman youn nan faktè ofisye imigrasyon yo pran
an konsiderasyon lè y ap trete demann pou chanje
estati imigrasyon. Yo bay ajan imigrasyon yo
enstriksyon pou yo egzamine aplikasyon pou
chanjman estati yo nan yon fason global; sa vle di
lefètke yon moun itilize pwogram federal, sa pa
otomatikman rann li pa kalifye. 

Fanmi ki benefisye pwogram WIC epi ki fè pati yon
kategori ki pa konsène pa tès chaj piblik la
(sitwayen ameriken, moun ki jwenn azil, refijye,
moun ki gen TPS, moun ki gen viza T, moun ki gen
viza U, SIJ, moun ki deja gen kat rezidans
pèmanan, ak lòt moun) ka kontinye resevwa
benefis WIC yo jan yo konn fè sa nòmalman. 

Se pa tout imigran ki sijè a tès chaj piblik la.
Kritè chaj piblik la ka aplike pou moun k ap fè
demann pou kat vèt(green card) ki baze sou lyen
familyal oswa sou travay, ansanm ak moun ki
deja gen yon kat rezidans men ki kite peyi a pou
yon peryòd ki depase sis mwa. Tès chaj piblik la
pa aplike pou sitwayen ameriken, moun ki jwenn
azil ak refijye, moun k ap mande oswa ki genyen
Estati Pwoteksyon Tanporè (TPS), moun ki gen
viza T oswa U, jèn imigran ki gen estati espesyal
(SIJ), oswa moun ki deja gen kat rezidans
pèmanan (green card). 

KI MOUN KI AFEKTE?

WHAT DOES THIS MEAN FOR
WIC FAMILIES?

Fanmi ki benefisye pwogram WIC e ki ta ka sibi tès
chaj piblik alavni, toujou kalifye pou pwogram nan;
sepandan, kounye a yo fè fas ak risk pou
patisipasyon yo nan WIC gen yon enpak negatif
sou demann yo. 

Yo bay ajan imigrasyon yo enstriksyon pou yo pran
an konsiderasyon itilizasyon WIC ak lòt pwogram
asistans piblik, jan sa etabli nan nouvo règleman
an, sèlman apre dat 18 septanm 2026 la. Yo pap
pran an kont itilizasyon pwogram asistans piblik
yo , eksepte TANF ak plasman nan enstitisyon
gouvènman finanse, anvan dat 18 septanm 2026
la. 

Fanmi ki nan pwogram WIC la, e ki ta ka afekte pa
chanjman sa yo, ta ka vle konsilte yon avoka
imigrasyon yo fè konfyans pou yo egzamine risk ki
genyen si yo kontinye rete nan pwogram nan apre
dat politik la antre an vigè a. 

EFÈ LAPERÈZ
Asosyasyon Nasyonal WIC la kondane règleman
2026 la sou chaj piblik la. Eksepte kèk ka ra, WIC te
sèvi fanmi imigran ak fanmi ki gen manm ki gen
estati legal diferan, san yo pa pè okenn konsekans
negatif. Nouvo règleman sa a pral gen konsekans
grav sou fanmi ki pral oblije chwazi ant jwenn èd
pou nitrisyon fanmi yo ak kenbe fanmi yo ansanm. 

Yo deja wè efè politik tankou sa a. Nan dènye ane sa
yo, klinik WIC nan peyi a rapòte yon nivo laperèz ki
ogmante pami fanmi imigran ak fanmi ki gen manm
ki gen estati imigrasyon diferan k ap patisipe nan
pwogram WIC la; sa lakòz fanmi ki kalifye yo refize
sipò pou nitrisyon ak bay tete yo bezwen an. Akòz
laperèz sa a, gen kèk fanmi sispann sèvi ak sèvis
WIC yo, retounen benefis manje yo ak ponp tete yo
nan sit klinik yo.

https://www.nilc.org/resources/public-charge-applicability-table-for-advocates/
https://www.nwica.org/press-releases/national-wic-association-condemns-trump-administrations-final-public-charge-rule-targeting-immigrant-families-1


nwica.org {{{{{}
Tanpri voye tout kesyon bay

NWA nan adrès
info@nwica.org.

{{{{{}
Enskri pou dènye nouvèl sou règleman ki gen
enpak sou WIC, tankou devlopman ki gen rapò

ak règleman sou chaj piblik la ak defi legal ki an
kou yo. 

______________________________________________________________________________________

@natwicassoc

Rete konekte ak NWA

Nan dat 14 septanm 2026, yo te depoze de pwosè kont politik administrasyon Trump la sou kesyon chaj piblik
la. NWA ap kontinye swiv pwosè yo epi l ap bay mizajou jan sa nesesè.

KI KOTE NOU YE KOUNYE A?

RETE ENFÒME. PATAJE ENFÒMASYON KI EGZAK.
SIPÒTE FANMI WIC YO. 

https://lp.constantcontactpages.com/sl/aWi3MEK/policyupdatessignup
https://lp.constantcontactpages.com/sl/aWi3MEK/policyupdatessignup
https://lp.constantcontactpages.com/sl/aWi3MEK/policyupdatessignup
https://lp.constantcontactpages.com/sl/aWi3MEK/policyupdatessignup
https://lp.constantcontactpages.com/sl/aWi3MEK/policyupdatessignup
https://lp.constantcontactpages.com/sl/aWi3MEK/policyupdatessignup
https://apnews.com/article/immigration-public-charge-benefits-assistance-lawsuit-new-york-95ac8c221f5ded109d36fe13ebd7bc8f

